
Uunga siunnersuut: Inummut ulorianartorsiortitsisumik pinerluttarnerup meeqqat inuusuttullu
18-nit inorlugit ukiullit akornanni annertusigaluttuinnartup pinaveersaartinnissaa siunertaralugu,
suliniutit suut aallartittariagarnersut pillugit apeqqutegaat aallaavigalugu siunnersuut.

(Inatsisartunut ilaasortaq Bo Martinsen, Demokraatit)

Apeqquteqaat aallaavigalugu oqallisissiamik siunnersuuteqartoq Bo Martinsen, Demokraatineersoq
gutsavigiumavarput siunnersuutaanut soqutiginartumut pingaarutilimmullu. Tamannalu Siumumiit
imaattumik oqaaseqarfigissavarput.

Nunatsinni  pinerluutit  suulluunniit eqgarsaatigalugit nunarsuatsinni  agguaqgatigiisillugu
pinerluuteqarnerpaasartunut ilaanerput piviusuuvoq unammilligassarujussuullunilu. Pilerluutit
sakkortuut soorlu inogammut toqutsinerit, toqutseriaraluarnerit, pinngitsaaliinerit, meeqqganut
kinguaasiutitigut atornerluineq aammalu inogammut persuttaanerit tassaapput piviusumik ukiut
tamarluinnaasa inuiaqatigiittut nalaatakkagut alianarluinnartut.

Tamakku tamaasa akiorniarnissaannut suliagarniarnerup nalaani ajoraluartumik maanna aamma
siunnersuuteqartup oqallisigerusutai, tassalu meeqqgat inuusuttuaqgallu 18-it inorlugit ukiullit
sakkortuumik inogatinut pinerluttarnerisa takussaagaluttuinnarnerat annertusiartuinnarnerallu
ganoq akiuiniarnerup issinnaaneranik ogaluuserinnissinnaasariagartut gaqippaa.

Piviusormi tassaavoq ukiuni kingullerni ukiukitsut sakkortuumik inoqatinut pinerluttarnerat,
pingaartumik katunngussillutik annertuumik takussaalersimammat, ilaatigut piffinni qinikkat
borgmesterillu aamma ajornartorsiutitut taallugit ogariartortarnerat aamma eqqgarsaatigalugu.

Ineriartorneq taamaattoq annertuseqgqunagu aammalu unitsilluinnarnegarnissaa anguniarlugu
iliuuseqartariagartugut Siumumi isumagarpugut. lliuuserineqartussat suulluunniit pitsaasut
tamaasa atorfissaqartippagut. Taamatut oqarneq ogqikkaluartoq takorluuisinnaasariagarnerput
aammalu iliuuseqgartariagarnerput avagqunneqarsinnaanngilag.

Siumumi  isumagarpugut  siusissukkut iliuuseqartarnerit maannamut  amerlasuutigut
iluatsissinnaasartut nalilersoqqgissinnaasariaqarigut, tassuunakkut nukittuffiit iluatsitsiffiusartullu
suli nukittorsarnerisigut ajornartorsiut alliartuinnartoq pakkersimaartilersinnaagatsigu.

Pinaveersaartitsinermi suliallit nukittuut pisariagartippagut aammalu politiit ikiortaallu
pinaveersaartitsinermi nukissagarluartut pisariaqartillutigit. llisimasatsituut sinerissami politiit
ikiliartorput, tamannalu suliassanik nalinginnaasunik taamaallaat angummaffiulerneranik
kinguneqarpoq, assersuutigalugu meeqgerivinni, atuarfinni, ungdomsklubbini timersortarfinni



allanilu susassagqartitsivinni pinaveersaartitsinernik nukinnik atuig‘m q_rat
killegaleraluttuinnarluni. Tamanna uggornarpoq nukittorsaqqittariaqarporlu.

Misilittakkammi ilaatigut aamma takutippaat politiit pinaveersaartitsinerup silarsuaannut
pigaangata ganogq illogarfimmut nunaqarfimmulluunniit pitsaasumik kingunegartartoqg, tamanna
ilaatigut aamma uppernarsarneqarpoq aasaq llaqutariinnermut Peqgissutsimullu ataatsimiititaliap
Nanortalimmi angalanerani politiit pinaveersaartitsinermi suleqataanerat eqgarsaatigalugu.

Naggataatigut, pinaveersaartitsineq pitsaanerpaagq Siumumiit isumagarfigisarput tassaavoq
ilaqutariit peqgissut tunngaviusut, tassalu toqgissisimanartumik angerlarsimaffeqarneq,
angajoqqaat suliffeqarlutik imminnut pilersortut, inuunermik peqginnartumik ingerlatsisut il. il.

Taamaammat  siusissukkut iliuuseqarnerup  avataatigut ulluinnarni  piffinni  tamani
inuunerissaarnissamik pitsaasumik sinaakkusersuinissaq pisussaaffigisarput atorluartariaqaripput
Siumumi isumaqgarpugut, innuttaasut sinerissami atugaat qulequttani suugaluartuniluunniit
naligiinnerusariagarput, taamaaliornikkut susassariaqatigiinneq nukittooq
pilersinneqarsinnaammat.

Siumumiit  ogaatigisinnaasarpassuaqaraluarluta  taamatut  naatsumik  tunngaviusumillu
ogaaseqarpugut, neriuppugullu oqallinneq pitsaasoq ingerlanneqarumaartoq.

